
Hósusiyot Rewaj ókkolor Notís
Notís yíanot oñnor daktori maalumat kengorí estémal goriba ar ezahár goriba íin baabote boiyangoré, ar maalumat íinot 
oñne kengorí góli fariba. Méerbanigorí yían úñciargorí dubara sáaiba.

Oñnor Séhet Maalumat Buza

Hárr thaímot oñne ekkan enthithí, daktór yá séhet kíyar zúugoróyar eçe mulaakot gorile, oñnor mulaakotgorár ekkan rekódth toiyargora oibou 
kíállahóile oñne goñsifaiyóde kíar entezam goríbélla. Habos yíanot líisgoijjá Texas Séhet Zoriya ókkolor enthithí ókkol buze de rékodthgoijjé 
oñnor ar oñnor séhet or daktorí maalumat oilde nizor. Oñnor séhet maalumat luwairaká oilde raijjo ar fíderél káanun or andháre yó héfazoti.

Kengorí Texas Séhet enthithí ókkol estémal goriba ar oñnor maalumat ar oñnor séhet maalumat baabote oñnottú asede hók ókkol ehahar 
goriba íín baabote Hósusiyot Rewaj ókkolor Notís yían boiyangoré.  Notís yían sób Texas Health séhet kíyar Enthithí ókkol ólla lagibou 
(bútoror biaraimma ar báairor biaraimma dunwálla). Yían Texas Health Enthíthi1 or moukafaiye esthaf daktor ar modotgoróya séhet 
feçawari ókkol ólla yó lagibou, Texas Health Enthíthi ókkolor fuañtigoriyére entezamgoréde enthithí-buniyadi kíyar or ghotona ókkol ólla.

Texas Health or ekkan elekthroník séhet rekódth asé ar notís yíanot boiyanaséde íín baddiyére léikka ejazot sara oñnor séhet maalumat 
estémal ar ezáhar nógoribou. Notís yíán mozin estémalgorá yá ezáhargorar maze oñnor séhet maalumat elekthroník bodola cámiltákit faré.

Oñnor Séhet Maalumat Hókókkol

Háñlaké oñnor séhet maalumat enthithí iba yá daktorí feçawarir jisími cómbotti zitara yíanor maalumatdolagoijjé, maalumat íin oñnor 
nizor, ar maalumat íinor úore oñnor fakka hókókkol asé. Oñnottú ze hók tákibou:

•	 Oñnor séhet maalumator golotsára estemalgora ar ezahargórar úore pabondi buwáibélla lékiyere arós goriba. Lékin, kaánun 
mozin arósor úore raziowá laazim nóoi, mésal hísafe zeñtte yían fakkaerada goragíyéde pabondi manilúwar geránthí diya nóí fáre. 
Aró, séhet flán ot séhet maalumat lékiyére ezáhargorar úore pabondi búwaibor arósgorar hók oñne faiba de elaj sewá ókkol zíín ólla 
oñne fura thiáñfoóisa diyó. E maamelat, añara arós yíanore córman gorioum. Pabondi yían baabote oinno honíkkare ettála dibor 
zimmadari oñnottú tákibou.

•	 Kaánun mozin oñnor séhet rekódth sáaibella yá yíanor ekkan kopí faibélla arós goriba, zíinor bútore cámilasé daktorí rekódth 
difarmén yá háwala léb ottú furafuri léb notiza ókkol;

•	 Zodi oñne maásusgoróde añarar hañse aséde séhet maalumat gáirsoiyí ya adáadi, toile kaánun mozin oñnor séhet rekódth 
órgoribélla léikka arós goriba. Zodi arós monzur nógorile oñnore ettála dibou;

•	 Arósgora zarde oñnor séhet taalukgoijjá maalumat baabote añara ekkan háas torikat yá ekkan háas zagat oñnor fuañti zugazúk 
gorioum. Haronola arós ókkol furagora oibou;

•	 Káanun mozin oñnor séhet maalumat honnwá e gólisáaiyé yían ezáhargorar hísab yá repouth fáibélla léikka arós goriba. Fiderél 
niyomókkol asórgorar fore sérof gólisáar repouth yían fá zaibou; ar

•	 Hósusiyot Rewaj ókkolor Notís yíanor ekkan habos kópí arós goríyére hañsil goriba. Notís yíanot líisgoijjá hósusiyot ofísar konték ot 
ekkan arós goriyére oñne hók ókkol worjis gorí faro.

Añarar Zimmadari ókkol

Oñnor séhet maalumat baabote Texas Health or késsu zimmadarí ókkol asé, zíinor bútore zorurot oilde:

•	 Oñnor séhet maalumat or hósusiyot thíkráka;

•	 Oñnor baabote añara ze maalumat sóñliraké íín baabote Texas Health or kaánuni zimma ókkol hósusiyot rewaj ókkol boiyangoréde 
endílla e notísgan oñnore diya;

•	 Bortomane asógoré Notís or córot ókkol maniba; ar

•	 Oñnore ettála diyazarde hospital e káanun mozin ekkan thaím ólla oñnor daktorí maalumat hamaha rakibou tarfore káanun or duara 
ejazot hísafe dífélabou.

Texas Health maalumat íinor gúfoniyot folosí ókkol ar rewaj ókkol bodolagorar ar añara sóñlirakéde zehono séhet maalumat ot lagede 
bodola ókkol goribar hók rízab goré. Zodi bodola ókkol gorile, dubarasáaiyé Hósusiyot Rewaj ókkolor Notís fottí Texas Health Enthithír 
maze fa zaibou, fottí Enthithí websáith ot poósgoribou, ar zeñtte arósgorile sáplai goribou.

1�Daktorí esthaf ókkolor daktor ókkol azadgorí rewajgoré ar itara Texas Health hospítal ókkol yá Texas Health Zoriya ókkolor soóñriola yá ején ókkol nóoi 

Ezajot Sara Séhet Maalumat or Estémalgorá ar Ezáhar ókkol

Zeñtte oñne zehono Texas Health enthithí ottú sewáókkol loiba, oñnor elaj, oñnor elajor thiañfóoisar karwaiyi ar enthithí ar oinno 
córikoíyé zuúgoroyar hashormot modot goribélla oñnor séhet maalumator késsu háas estemalgora ókkol ar ezáhar ókkol zoruri ar 
káanun or duara ejazotdiyagiyé. Nisor kisím ókkol Texas Health Enthithí ókkol kengorí oñnor maalumat estémalgore yá ezáhargoré yían 
boiyangoré ar fottí kisímot késsu nomainda mésal ókkol diyagiyé. Oñnor séhet maalumat ze torikat estémalgoré yá ezáhargoré íin beggin 
kisím ókkol íinor ekkanor bútore takíbou.

Oñnor séhet maalumat eláj ólla estémal goribou.

Mesal hisafé: Oñnor baabote daktorí maalumat daktor, naás, lébor hamgoróya, medíkel or basinda ókkol yá Texas Helath Enthithí ot oñnor 
kíyargorar maze cámilaséde oinno ókkol or hañse ezáhar gora zaifáré. Maalumat yían oñnore elajgoréde oinno daktor ókkol yá oñnor 
elajor fuañti cámilaséde oinno séhet kíyar tonzimókkolor mikka ezáhargorá zaitfare. Alokalok elájókkolor milimodotgóra hisafe maalumat 
íin ocúdor dúan, téesgorar léb yá X-ray gorar zontror senthar loi cííargora zaitfare.

Oñnor séhet maalumat thíañfoóisa ólla estémal oibou.

Mesal hisafé: Oñnor baabote séhet maalumat ezáhargoara oítfare tóile oñnore zuúgoridiye sewá ókkol ólla uggwá bíma yá oinno kavaréj 
kumpaní yá uggwá tesára paathir hañse bíl dífare. Oñnor séhet bíima yá oinno kavaréj kumpaní ore oñne goñsi loibade eláj baabote 
maalumat diya zaitfáre kíallahóile agorí monzurí fáibélla yá oñnor séhet bíima yá oinno kavaréj kumpaní e eláj hóssa diboune yían fakkaerada 
goribélla.

Oñnor séhet maalumat séhet kíyar operecén ókkol ólla estémal goribou.

Mesal hisafé: Oñnor séhet rekódth or maalumat añarar diya kíyar ar sewá ókkolor gómhórafsoón ar torki goribélla estémalgora oitfáre. 
Eskuíllafua, nizebaze hamgoróya ar threínínloiya ókkole thrénin ar elájor moksóde oñnor séhet maalumat ot gólifare zeñtte itara lagatar 
elóm, thréinin, cíkar thaím ar táka furgram ókkol ot córik oibou.

Séhet Maalumat Bodolabodoli (HIE)

Texas Health elekthroník séhet bodolabodoli ókkolot córikó ar oñnor séhet maalumat notis yíanot boiyangoijjé hísafe cííargorí faré. 
Córikowa oilde nizebaze. Botti/rejisthrécén or thaímot oñnore elekthroník séhet maalumat bodolabodolit córik oibélla mouka dibou.

Bébca Córikdar ókkol 

Késsu sewáókkol asé zíín añara tesára paathir bébca córikdar ókkolor fuañti kontrék or duara nálgorí. Mésalor bútore cámilasé 
leikkárekódth ejénsi ókkol ar kópigorar sewáókkol. Oñnor séhet maalumat basaí rákebélla, oñnor maalumat hakíkibáfe basaí rakébélla 
Texas Health ottú bébca córikdar ókkol úunore lagibou.

Ferís 

Oñne zodi nalicor notís zetukkón foijjontó nódiba, oñnor nam, Enthithír maze zaga, códaron haálot ar dormor forisó biaraimmar ferís 
ókkol ólla estémal goribou, Enthithí ókkol úunot zeçe endílla ferís ókkol soñliraikké. Maalumat íin caác or membór ókkolore zuúgorí diya 
zaitfáre. Maalumat iín, dormor forisó baddiyére, oinno manúicore yó zuúgoridiya zaitfáre zitara oñnor nam hoiyére fúsar goré.

Kíyar or lagatargorá 

Añarar enthithí ókkolor zehono ekkan ottú oñnore saridiyéde oile oñnor kíyar lagatar solibélla, oñnor maalumat oinno séhet kíyar 
zuúgoróya ókkolor fuañti cíiargora zaitfáre mésal hísafe gór séhet ejensíókkol. Oñnor fokke sewáókkol faibélla oñnor baabote maalumat 
koum sewá ókkolor hañse ezáhargora zaitfáre.

Mukor Razinoma ólla lagede Ezáhar ókkol
Oñne zodi nalicor notís zetukkón foijjontó nódiba, ar oñnor razinoma mozin, foribaror ekzon membór yá oinno manuic ziba oñnor daktorí 
kíyar ot cámilase yá ziba oñnor kiyar ólla thiañfoóisa modotgoré itarar hañse daktorí maalumat kúlasagorí fare. Oñnor zaga ar códaron 
háalot baabote uggwá foribaror membor, káanuni ejazotdiyé nomainda yá oinno manúic ziba oñnor kíyar ólla zimmadar oibou itarare 
zanaibélla oñnor baabote maalumat ezáhargora zaitfáre. Eçer bútore cámilasé oñnor baabote maalumat ekkan tonzimore ezáhargora 
ókkol zian e bala-mosibot rilíf kúcic ot modotgorér mésal hísafe American Red Cross, tóile oñnor foribar oñnor háalot baabote zanifáre. 
Oñnor gaír salahiyot yá zoruri háalot ókkol baade, oñnore ezáhar ókkol íinot razi oibar yá nalic zanaibor ekkan mouka diya zaibou.

Oñnor daktorí rekódth ókkolor kopí ókkolor arós goribélla, meérbanigorí añarar Maalumat Erídiyar Dífarmén loi konték goriba. 

Káanun mozin Lagede Ezáhargora ókkol yá Añnoile Káanuniejazot yá Ettála Sara Ejazotdiyé

Oñnor léíkka ejazot yá mukor razinoma sara raijjo ar fiderél káanun mozin nisor séhet maalumat ezáhargora zaitfáre:

•	 Fiderél, raijjo yá elakar káanun, kaanuní yá entezami hashormo ókkol yá aín káanunbuwállá zeñtte ekkan ezáhargora lagile. Mésal 
hísafe oítfáre gúlir duara zohóm owar ghotona yá baicca zulúm, yá adalaotor odhar ókkolor zuabdiya;

•	 Áam séhet moksod ókkol ólla, mésal hísafe zormo, moót ar kisímkisím biaraam ókkol baabote maalumat repouthgorá yá hana, dabai 
ókkol yá zontro ókkol taálukgoijja uldha ghotona ókkol baabote FDA or mikka ezáhargora ókkol;

•	 Séhet tadarotgora hashormo ókkol ólla, mésal hísafe hísabcekgorá, tuaisoón yá licénor inkuari ókkol;

•	 Gaár cíz dan yá bodoladoón or moksode orgen jomaluwar tonzim ókkol or mikka;

•	 Rícac or moksode, zeñtte ricác yían ekkan tonzimi dubarasoón boudth or duara ejazotdiyagiyé zitara ricác mocuwara dubarasáaiye 
ar oñnor séhet maalumator hósusiyot zuúgoribélla hédayot ókkol kaáyemgoijjé; yá ezáhargora yían ekkan cíimar bútore detha 
sethor oibou, zeçe nizor sinnogoróya ókkolore hóthaidiye;

•	 Sinnogorar moksode mora manúic cékgoróya ar moota entezamgoróya ókkolor mikka, moot or haron fakkaeradagoroón yá káanun 
mozin itarar zimma ókkol furagoribélla;

•	 Zehono manúic yá áam manúicor séhet yá hefazot ólla hótara dómki ottú basítakibélla;

•	 Háas córkari hashormo ókkol ólla, mésal hisafe Amerika decor presidhen or héfazotí;

•	 Hamgoróya ókkol ólla’ nuksan moksode;

•	 Militharír memobór ókkol ólla lagede hísafe milithari hókum hókumot ókkolor mikka;

•	 Káanun or duara ejazotdiyagiyé hísafe decóitta hefazot ar akolola hashormo ókkol or ejazotdiyé fiderél ofisar ókkolor míkka; ar

•	 Káanun or duara ejazotdiye hísafe, bónaséde manúicor séhet maalumat baabote sóiyigorar tonzim ókkol yá ain káanunbuwár ofisar 
ókkolor mikka.

Oñnor séhet maalumat or oinno estémal ókkol yá ezáhargorá ókkol or bútore cámilasé:

•	 Eláj yá daktori kíyar ólla appuainmén yíadgoridiya ókkol zúugoribélla oñnor fuañti kontékgora, ar elájor bodola ókkol baabote 
mocuwaradiya

•	 Oñnor dilcocbí oitfáre endílla séhet-taalukgoijjá fáaida ókkol ar sewá ókkol baabote oñnore ettáladoón

•	 Biaraam entezam furgram ókkol, bálatakar furgram ókkol yá oinno koum-buniyadi cúruwat ókkol yá hashormo ókkol ziyán ot Texas 
Health córik óide íin baabote oñnor fuañti kontékgora;

•	 Zodi oñne biaraimma bouli hono tesára paathi oñnor fuañti zugazúk zuúgoribélla Texas Health ore thiañfoóisa diyéde oile, toile 
oñnore zanaibou de Texas Health ore thiañfoóisa diyazar. Oñnor endílla zugazúk ottú bad zaibor hók asé; ar

•	 Ekkan Texas Health Enthithí ólla sanda loibar moksode oñnor séhet maalumat estémalgorá. Zehono boboiccó zugazúk ottú bad 
zaibor mouka oñne faiba. Bad zaibélla Texas Health Zoriya ókkolor Fóndicen ot 682-236-5200 ot konték goriba.

Niyombángar Ettála

Késuu maamelat, añara, yá añarar bebcár córikdar ókkolor hoñikka e oñnor séhet maalumator gólot estémalgora yá ezáhargora tuai faíle e 
maamelat oñne zanibar hók faiba. Endílla zehono estémal yá ezáhargora oile raijjo ar fiderél káanun mozin ekkan notís dibou.

Lagerde Estémal ar Ezáhargora ókkol

Káanun or andháre Amerika decor ségethari hamot lagerde oile añarattú hamaha maalumat ezáhargora foribou. Séhet ar Insaniyót Sewá 
ókkol or Dífarmén fiderél Hósusiyot káanun or fuañti añarar maniza inquarí goribou yá fakkaerada goribou.

Estémalgora ar Ezáhargorar Lagerde Ejazot

Notís yíanot boiyan nógoréde endílla oñnor séhet maalumator oinno hono estemalgora yá ezáhargora yá káanun mozin oinno honobáfe 
lagile yían sérof oñnor leikka ejazotor duara oibou. Oñne zehono thaímot endilla ejazot yían baaddi fariba. Estémalgora yá ezáhargorar 
lagerde ejazot or háas mésal or bútore cámilasé: demakor elajor núth ókkolor estémal, becakinar hashormo ar oñnor séhet maalumator 
késsu kisímor beca.



Hósusiyot Nalic ókkol

Zodi oñne biccacgoróde oñnor hósusiyot hókókkolor kaanunbáiñgge toile oñne uggwá nalic fáil goribor hók faiba. Nalic yían notísor 
líisgoijjá hósusiyot konték thíkanat yá Amerika decor (U.S) or ségetharir hañse defeçai fariba. Séhet ar Insaniyótor Sewár Dífarmen. Ekkan 
nalic rejisthar goribélla hono bodolaluwá noibou.

Hósusiyot Konték

Notís yían baabote yá oñnor hósusiyot hók kengorí worjis goriba e baabote zehono sualókkol takile, nisor konték líisgoijjá lagifaréde 
hósusiyot ofísar loi zugazúk goriba.

Asórgoréde Taríkh

Notís yían Ípril 14, 2003 tarík ót asórgoijjé. Dubara sáaiyé: Nowambor 2024.

Hósusiyot Ofísar Konték ókkol

	� Texas Health Arlington Memorial Hospital 	 877-847-7182

	� Texas Health Heart & Vascular Hospital	 877-847-0052

	�  Texas Health Frisco	 888-847-0012

	� Texas Health Presbyterian Hospital Flower Mound	 877-847-0052

	� Texas Health Harris Methodist Hospital Alliance	 877-847-7549

	� Texas Health Harris Methodist Hospital Azle 	 877-847-7219

	� Texas Health Harris Methodist Hospital Cleburne 	 877-847-3028

	� Texas Health Harris Methodist Hospital Fort Worth 	 877-847-7229 

	� Texas Health Neighborhood Care & Wellness Burleson

	� Texas Health Neighborhood Care & Wellness Willow Park

	� Texas Health Harris Methodist Hospital Hurst-Euless-Bedford 	 877-847-7062

	� Texas Health Springwood Behavioral Health Hurst-Euless-Bedford	 877-847-7633

	� Texas Health Harris Methodist Hospital Southlake	 877-847-0052

	� Texas Health Harris Methodist Hospital Southwest Fort Worth 	 877-847-3032

	� Texas Health Hospital Clearfork	 877-847-3032

	� Texas Health Harris Methodist Hospital Stephenville 	 877-847-2877

	� Texas Health Hospital Rockwall	 877-847-0052

	� Texas Health Presbyterian Hospital Allen	 877-847-7535

	� Texas Health Presbyterian Hospital Dallas 	 877-847-7282

	� Texas Health Behavioral Health Dallas	 877-847-7633

	� Texas Health Presbyterian Hospital Denton 	 877-847-7584

	� Texas Health Presbyterian Hospital Kaufman 	 877-847-7371

	� Texas Health Presbyterian Hospital Plano	 877-847-7391

	� Texas Health Center for Diagnostics & Surgery Plano	 877-847-0052

	� Texas Health Neighborhood Care & Wellness Prosper 

	� Texas Health Seay Behavioral Health Plano	 877-847-7633

	� Addiction Recovery Center by Texas Health	 877-847-7633

	� Texas Health Specialty Hospital Fort Worth	 877-847-2839

	� Texas Health Physicians Group	 214-860-6540

	� Texas Health Urgent Care	 833-847-0003

	� Texas Health Care at Home	 833-847-0003

